
Daar is ‘n tyd… 

Prediker 3:1-17 
 

Lees hierdie week se gedeelte in die Bybel saam met mamma of pappa. Watter 

woord staan vir jou uit in hierdie gedeelte? Dit is natuurlik die woord “tyd”. 

Hierdie teksgedeelte, veral vers 1-8 sê vir ons dat daar ‘n spesifieke tyd is vir 

alle dinge. Kom ons lees dit weer: 

 

1Elke ding het sy vaste tyd, elke ding in hierdie wêreld het sy tyd: 

2daar is 'n tyd om gebore te word, 'n tyd om te sterwe, 

'n tyd om te plant, 'n tyd om plante uit te trek, 

3'n tyd om 'n lewe te neem, 'n tyd om 'n lewe te red, 

'n tyd om af te breek, 'n tyd om te bou, 

4'n tyd om te huil, 'n tyd om te lag, 

 'n tyd om te treur, 'n tyd om van blydskap te dans,  

5'n tyd om klippe weg te gooi, 'n tyd om hulle bymekaar te maak, 

'n tyd om te omhels, 'n tyd om weg te bly van omhelsing af, 

6'n tyd om aan te skaf, 'n tyd om te laat wegraak, 

'n tyd om te spaar, 'n tyd om weg te gooi, 

7'n tyd om te skeur, 'n tyd om toe te werk, 

'n tyd om stil te bly, 'n tyd om te praat, 

8'n tyd om lief te hê, 'n tyd om te haat, 

'n tyd vir oorlog, 'n tyd vir vrede. 

 

Soos jy hierbo gesien het, is daar ‘n tyd vir alle dinge. Ons lees in vers 11 die 

volgende:  

11God het elke ding gemaak dat dit pas in 'n bepaalde tyd, maar Hy het ook aan 

die mens 'n besef gegee van die onbepaalde tyd.  



Waarom moet ons dan bekommerd wees oor hierdie goed? As ons weet dat God 

alles gemaak het sodat dit in ‘n sekere tyd pas, is dit nie vir ons nodig om 

bekommerd te wees oor goed wat nog moet gebeur het nie. Ons moet fokus op 

wat nou gebeur in ons lewe en ook op God, in alles wat ons doen. Dit is die 

belangrikste - om bewus te wees van God in elke situasie waarin jy is. Ons moet 

ophou bekommerd wees oor dinge wat ons nie kan beheer nie en eerder vir God 

vra om ons te help met die dinge wat ons wel kan beheer.   

 

Soek nou die gekleurde woorde in die woordsoek hieronder. Die woorde kan ook 

onderstebo, agterstevoor of skuins wees. 

